
Dashamahavidya Stutih

దశమహావిద్యాస్తుతిః

ఓం జయ జగదీశ్వరి కాలి కులేశ్వరి అసుర-భయఙ్కరి పాపయుతమ్ ।
నాద-చలితగిరి-పూరిత-కన్దరి  జయ శివసున్దరి  పాహి సుతమ్ ॥ ౧॥
నీలసరస్వతి తారే భగవతి హర జడతాపదమాత్మగతమ్ ।
పృథులమ్బోదరి భూషణవిషధరి జయ శివసున్దరి  పాహి సుతమ్ ॥౨॥
ఈశ్వర-కేశవ-రుద్ర -కమలభవ-శిరసి సదాశివముదవసితమ్ ।
హే త్రిపురేశ్వరి  భవసాగరతరి జయ శివసున్దరి  పాహి సుతమ్ ॥ ౩॥
ఇన్ద్రముకుటవతి  లోహితభాస్వతి వేదభుజే నతమార్తరుతమ్ ।
హే భువనేశ్వరి సురకులశఙ్కరి జయ శివసున్దరి  పాహి సుతమ్ ॥ ౪॥
మాతర్భైరవి  దురిత-తిమిర-రవిరఙ్ఘ్రి -రజస్తవ గిరిశనుతమ్ ।
సేవకహితకరి శఙ్కరసహచరి జయ శివసున్దరి  పాహి సుతమ్ ॥ ౫॥
ఛిత్త్వా నిజశిర ఆపిబసి రుధిరమసిహస్తా గుణమాపతితమ్ ।
రతికామోపరి పదమర్దనకరి  జయ శివసున్దరి  పాహి సుతమ్ ॥౬॥
ధూమావతి సతి భక్షిత-నిజపతి రథమారోహసి కరటయుతమ్ ।
తనురుచిధూసరి కలహప్రమదకరీ  జయ శివసున్దరి  పాహి సుతమ్ ॥ ౭॥
పీతకవసనే ధృతరిపురసనే జహి గదయార్దితతామయుతమ్  ।
ప్రణతదయాదరి  కాలే జిత్వరి జయ శివసున్దరి  పాహి సుతమ్ ॥౮॥
పాశాఙ్కుశమసి-ఖేటం ప్రవహసి  హంసి రిపుం శుచి-రోషయుతమ్ ।
మాతఙ్గి కదరి-విదలన-కుఞ్జరి  జయ శివసున్దరి  పాహి సుతమ్ ॥౯॥
ద్విరద-చతుష్టయ -విధృత-కనకమయ-కలశైః  స్నాపనమాచరితమ్ ।
కమలే గరుడే హరిధృతతస్కరి జయ శివసున్దరి  పాహి సుతమ్ ॥ ౧౦॥
ఇతి వామదేవశిష్య మహాత్మాపూర్ణక్ష్యాపా  విరచితం దశమహావిద్యాస్తుతిః సమాప్తా ।

